
Velika akcija MUP-a KS: Zaplijenili više
od 100 kg droge, pogledajate fotogra�je

AKCIJA TAXI

Policijski službenici Uprave policije MUP-a Kantona Sarajevo realizovali su
operativnu akciju kodnog naziva "Taxi" s ciljem dokumentovanja neovlaštenog
prometa opojnim drogama.

U pretresima izvršenim na području Starog Grada, pronađeno je više od 100
kilograma opojne droge, kao i značajna količina oružja i municije.

Pronađeno je i oduzeto više od dva kilograma opojne droge kokain, više od četiri
kilograma opojne droge speed, više od 80 kilograma opojne droge marihuana, više
od 26.000 komada – tableta opojne droge esctasy (cca 13.5 kg), više od 30 litara
amfetaminskog ulja, dvije puške, pet pištolja, dva prigušivača za pištolj, više od 400
komada metaka različitog kalibra, kao i drugi predmeti od interesa za istragu.

Slobode je lišen H.M. (1978) iz Sarajeva zbog postojanja osnova sumnje da je
počinio krivična djela Neovlaštena proizvodnja i stavljanje u promet opojnih droga,
Nedozvoljeno držanje oružja ili eksplozivnih materija i krivično djelo iz člana 74.
ZONDINOM KS.

Procijenjena tržišna vrijednost zaplijenjenih narkotika je viša od milion
konvertibilnih maraka.

Nakon kriminalističke obrade, osumnjičeni 47-godišnjak će biti predat u daljnju
nadležnost Kantonalnog tužilaštva Kantona Sarajevo.

Policijski službenici Uprave policije MUP-a Kantona Sarajevo nastavljaju
intenzivan rad u ovom predmetu, saopćeno je iz MUP KS.

